
Tangmu, Mghnga ni phrapas bi lagi snaw, ini bi
skuxul musa ptasan muyas ka Inglungun na pkaxa
jiyax. Miying bi ugan kari ririh bubuan na kdjiyax
uri.

Hako, Mllukus emprug mgeygay lukus, asi

psgagay bi musa rmigaw mtkaji ana inu laqi snaw.

Caycir bukung paru empsgaaw, Kingal ksgun bi
bukung empsgaaw ni tama Peyci uri.

Intiancyaw, Utux emphugil seejiq knguun bi
kana dseejiqg alang.

Rupsun msapuh, Ga phiyug kingal sapah
spuhan ska alang ni wana hiya nanaq kingal bi
msapuh uri.

Strngan Tangmu musa muyas ska elug ka Hako

Mgrbu jiyax nii ga, Tangmu o ida ga barux barux msbaang babaw
hrakaw, kmguraw bi ni ini bi kmtutuy. Lmnglung bi naa huya msa pusu
na ni tduwa ini usa muyas.

Kiya do sprangun na mnarux paru knrxan gupun na ni tmalang musa
rmngaw ririh bubu na, “Bubu, bubu! Akay bi gupun mu da, sai ku haya
psangay peuyas mu ptasan” msa. Asi kshaya smiyuk rmngaw ka bubu na
“Kla su ha mnarux gupun, hata pgita msapuh kiya ni gbalun ta do musa
malu da” msa.

Nhdu rmngaw ni Imnglung ka Tangmu, gbalun ka gupun ni ida asi ka
musa muyas duri o ini bi pmingug kida. Asi sqit Inglungan ni rmngaw
buan na, “ Ini knarux ka gupun da.” msa ni msgluway bl musa trima ni
hmut mnegaguh mkan nhapuy mgrbu ni wada mlatat da.

Muda ska elug o pbbrah msstrung Hako. Hiya o laqi empprigaw
embahing kdjiyax, smkuxul bi tmsinaw ka tama na ni ini bi glahang hyaan
uri.

Kmdakar rmngaw llgian dha ka rdrudan alang hiya o iya bi sdalih
hyaan. Kiya ni Iglagi o paah iril birat sriyu narat birat ka gnbhangan dha,
rinah smkuxul bi tguhuy hyaan msupu hmrapas. Yasa Hako o mkla bi
kkeudus kdusan mkkbbuyu, mkla pngahi gsurux, miying hiyi qqhuni
bbuyu, gmraq sbirat... tdhuun dha balay.

Rmngaw ka Tangmu, “Hyaun su ka mnhugil ngiyaw gaga baga su?”
msa. Smiyuk rmngaw ka Hako, “Keeman kiya iyah miying knan, tgsaun
misu ka Iniing nii” msa.

Mnhdu pgleexan empprngaw do wada nanagq mqquri brah bukuy
mswayay musa da.

Kingal bgrus ga babaw ciway dgiyaq

Keeman sayang mnda pnrngagan dha hiyl mseupu musa bukuy alang
kingal bgrus ga babaw ciway: dgiyag hiya. Ki nksa ki rnngaw..., rmngaw
ka Tangmu, “Ma su.ida madas mnhugil ngiyaw nii- na!” msa.

Smiyuk rmngaw ka-Hako “Rmnngaw knan ka tama mu, sriyuan bi utux
ka bgrus, sriyu ka utux sitda-do_gdaani bukuy tuxan ka mnhuqil ngiyaw
nii ni drunani kari ruba, kiya ni nasi nigan-sisuy hiyi seejiq o0 musa-malu
nanag da” msa.

Qmita hiyi-Hako ka. Tangmu ni rmngaw, “Tagay kneegu sisuy hiyi su,
pklaanita’ktyaka saw rmngaw su!” msa

Dhug bqgrus ka dha hiyi nii do musa tgliing Ihbun pusu paru ghuni ga
siyaw bgrus hiya ni tgmeelux bi tmaga iiyah jiyax.-\Wada wada 1 spngan 1
kdak ka jiyax ni asi'lu embahang mtnasaw hnang manu, balay bi meiyah
ka utux da hki? Asi psupu tggrag bi tmbhabuk ka dha hiyi nii ni ungat bi
rmun dha squwag.

Nii dalih'dalih ka hnang.siida'do smdhiyaq bi gmita 3 hiyi seejiq ka
dhiya... Dmuuy ayang hru ka Rupsun msapuh, Intiancyaw ni 1 duri taxa
hiyi 0 dmuuy gaguk ka baga dha.

Nii Imnglung ida bi emphuya msa ka dha hiyi siida o asi lu gmita 2 hiyi
dmuuy gaguk prajing kmari bgrus.

“Ah! gaga gmeeguy kmari bqgrus ka dhiya.” msa mskluwi bi psmciway
hnang dha empprngaw ka Tangmu ni Hako.

Smadan saw empnegaguh kmusa rmngaw rdrudan alang ka gntaan dha
kana nii, kiya ni mngungu hlayun dha ni ga saw emphuya hug ini dha klali
do asi tpuqu tprut mnig hiya nanaq da. Ungat rmun dha miglug ni platat
hnang. Asi gita hnyaan ni mkmiying qgdrigan.

Ini gbsiyaq, ga smnmanu ni bhangan dha 3 hiyi gaga mkkan kari da,
wana gtaan Intiancyaw ga, mangal kingal pucing skniwa na meytaq maquri
brah Rupsun msapuh.

Tangmu ni Hako mita saw nii-entaan do kniwa bi mkluwi saw mntuq
mrmux mquri truma ni wada dha asi bi shngii ka knnguan hhlayun-dha ni
mphuya ka nhdaan babaw na hiya da.

Ini bi biyaw dha hiyi nii do tmalang dhug sapah Peyci... “Tagay hngak!
dha namu ma namu paru bi mring kana hiyi namu!” msa rmngaw ka
Peyci. “Melying ku tama su, nigan Kingal saw smeisug bi nuda rrngaw mu
quri Caycir bukung paru empsgaaw...” msa saw mntug pshngak rmngaw
ka Tangmu.

Babaw na hido, hlayan dha nii tgliing kingal bling tasil ska dgiyaq hi
ka Intiancyaw. Mseupu brax hbaraw seejig sdusun dha paah bling tasil,
grapun ni psaun pshgan.

Saw kusun empprngaw sapah prngagan, mlawa Tangmu maa empgkla
gnmita seejiq ka Caycir bukung paru-empsgaaw. Tangmu ga, ngalun na ka
endaan pnhugqil seejiq keeman siida 0 pxalun na psleexan bi smrnu pgkla
pgbahang kana seejig ni pgkla pnhugil o Intiancyaw.

Nhdu rmngaw, kana seejiq o sklwiun dha balay ka knslagu Inglungan ni
knrmnan Tangmu.

Babaw na-jiyax nii.do asi maa kbuhug klaun kana kngkingal sapah ka
Tangmu ni sgealu bl kana seejig. Ririh na bubu o mgkala bi tndhuan na
hyaan.

Sklwiun ni egu bnrihan ka smeisug endaan

“Uxay ta mowsa gmita cih tneglingan Intiancyaw bling tasil hug, yaa bi
nigan ungat seejig mkla ga na glingun hika paru knmalu brihun qygaya”
mkksa ini ptna quwag mtna hnang kari dha empprngaw. Kiya ni mseupu
kndadax musa mqquri bling tasil ka dha hiyi nii.

Dgril bi ka bling tasil ni wana mtduwa rmuxan smka knpraan hiyi,
Kiya ni tgglahang bi mkkarang musa quri tgruwan ka dhiya, wada mgquri
rinah tgruma o rinah wada mgdgril. Sklwiun bi, paah bling tasil tgruwan
bi ka ciway ciway bl mgsaas lhang ka rdax do mgrinah bi tggaras musa
mkkarang tgruwan...

Hmjiyal kingal lubuy ciway bi thang na ni nii pgyaan kska iyax snga
dha pusu erut btunux. Mkarang tgbrah ka Tangmu 0 asi na knbyaxani
bi dmudus mangal ka ga rmdax ciway bi ka lubuy nii. Dha hiyi nii o Ki
smpngan dha Imnglung sa ida bi-yaa paru knmalu brihun gygaya siida o
Ki pnsramal dha emprawah lubuy.

Balay bi da, kingal elug Imag msaas knrdaxan Xiluy liga asi tggliwag
mlhang smbu dgras dha, nmnegkuung ini tai duling baga ka kska bling
tasil o asi lu prdaxan kana da. Uxay bi empsnhiyi ka saw kana gntaan
dha brah dha nii, ki tggaras bi msbbowlung ni ki rmngaw, “ Utux rudan
nami! Tagay bi kneegu ka paru knmalu brihun gygaya nii! Paah sayang,
emppblaiq ta da.” msa.

Babaw na hiya, snbrinah Imnglung endaan tgling Intiancyaw ka ruwan
bling tasil ka Tangmu ni rmngaw Hako, “lda bi yaa snpuan madas
Intiancyaw kska bling tasil ka paru knmalu brihun gygaya” msa. Hako o
Ida ga ktlxan gnaras ka hiya o ini kla manu ka ga srngaw Tangmu...

“Tangmu, babaw nigan pila do kmphuya su?” Rmngaw ka Hako,
“kmpstrung ku bi Peycl.” “lda su maa lagi na, mgsuqi ka saw nii
Inglungan da!” “Hako, Isu ga?” “Uxay ku empprigaw meydang da.
Pryuxun mu ka knrcigan hnyigan mu ni maa kingal bhgay ni mgmeelux
bi mtlabing risaw.”

Kiya ni asi pntna pshnang rmngaw, “Sai ta weela mnduwa smkul ka
paru knmalu brihun gygaya” mkksa.

Babaw wada mnduwa bi smkul paru knmalu brihun gyqaya ka dha hiyi
do tqgaras bi mseupu paah dgiyaqg daya ni miyah da.

“Tangmu, musa ta duri ttqita smmisug hug?” Rmngaw ka Hako, “Kiya o!
Manu duri ka mgkala malu hpasan ttgita smmisug hug!” “Ig, Inglungaw
ta han musa ta quri eneinu ttgita smmisug uuda ta pxal duri...”

Patas endaan knssugan Tangmu

w178 Mark Twain ( The Adventures of Tom Sawyer )

